
Introducion

Os lameiros de montana son prados singulares
que utilizan a rega, fundamentalmente no
inverno, para protexer a vexetacion dos danos
por conxelacién, e polo tanto permitir uns
rendementos de forraxe superiores aos prados
non regados. Estes prados son considerados
como superficies agrarias de alto valor natural
pola sda riqueza botanica. Os lameiros
ancestrais estan desaparecendo en toda Europa,
tanto pola intensificaciéon da producion agraria
como polo abandono, debido ao despoboamento
e envellecemento da poboacién nestas zonas de
montana, co que se esta a perder o alto valor
ecoloxico destes habitats. Actualmente ainda
quedan “reliquias” destes sistemas agrarios,
sobre todo no norte de Portugal, onde si
estan valorados e estudados, pero non é asi
en Galicia.

Pozos de almacenamento de auga

A rega "de lima” no nacemento
do rio Lor, Fonlor (0 Cebreiro)

Nos montes do Cebreiro nace o rio Lor, e uns
poucos metros mais abaixo, no lugar de Fonlor,
temos un bo exemplo dos poucos lameiros ben
conservados que quedan en Galicia. A rega,
chamada “de lima” en Portugal, aproveita a
enerxia calorifica da auga que nace nas fontes
e mananciais. Mediante unha complexa rede de
canles, esta auga vaise repartindo polas parcelas
cara ao fondo do val, de forma que queden
completamente cubertas por unha fina lamina
de auga en constante movemento para evitar a
conxelacion.

Todo este sistema produce un feo que se recolle
do 15 ao 30 de xullo, o que permite manter un
prado multifloral que contrible a0 mantemento
da biodiversidade. Tanto os prados de feo de

montana como os prados de feo de baixa altitude
estan catalogados como habitats da Rede Natura.

A rega faise desde novembro a finais de marzo,
e é necesario facer labores de mantemento
na rede das canles de distribucién para que a
auga se distribia uniformemente sobre o pasto
que se necesita protexer do frio. Este manexo
da auga e dos prados require de gran destreza
e conecementos ancestrais adquiridos. A
rega serve tamén para fertilizar os prados cos
minerais disoltos que levan as propias augas.
Este sistema ten unha grande importancia no
control da erosién do solo e na regulacién do
ciclo hidroléxico, xa que amortecen as enchentes
e facilitan a recarga dos acuiferos.

O plan de atribucién entre os vecinos para
os dereitos de acceso 4 auga baséase en
regras definidas e xestionadas polas propias

comunidades.

Terminoloxia e descricion do sistema

Fonte/rio-»vanzao-presa-»xanza->agua-
doiro-rego-»sisas ou picadoiros-prado

Vanzao: desviacion de parte do caudal do rio
cara as presas.

Terminoloxia tradicional do sistema

Presa: canle principal de distribucién. Recibe a
auga do rio por medio do vanzao. Sittiase na parte
mais alta do prado en ambas as ladeiras do val
fluvial, seguindo as curvas de nivel e delimitando
a superficie forestal .

Brancia: bordo da presa feito de terra.

Aguadoiro: abertura na brancia que permite
conducir a auga ao rego desde a presa.

Rego: reciben auga das presas por medio dos
aguadoiros, en paralelo 4s curvas de nivel.
Distriblien a auga de forma homoxénea polo
prado a través das sisas ou picadoiros.

Sisas ou picadoiros: pequenos cortes transversais
nos regos, en forma de espina de peixe, situados
a intervalos de distancia de aprox. 50 cm.

Pozo: depdsito de auga situado na parte alta do
val, 4 altura das presas, que serve para acumular
e regular a auga de rega no veran.

Xanzas: comportas de madeira ou de pedra que
desvian parte do caudal da presa para os regos.

Desde as mesmas fontes, unha parte do caudal
do rio desviase por medio dos chamados vanzaos
cara as presas, que son as canles de distribucién
principal.

As presas ocupan a parte mais alta da ladeira do
val e delimitan a fronteira entre o monte e os
prados. Son paralelas as curvas de nivel, cunha
pendente minima, e deben estar desefiadas cunha
pendente, profundidade e anchura que permita
distribuir a auga de forma continua e uniforme
para evitar a erosion das brancias ou bordos de
terra que delimitan o ancho e profundidade da
presa.

Desde a presa a auga desviase aos regos mediante
as xanzas cara aos aguadoiros. Os regos reparten
o caudal e distriblieno uniformemente por medio
de pequenos cortes labrados en forma de espina
de peixe chamados sisas ou picadoiros.

A auga que baixa pola parcela recéllese por outro
rego paralelo, e asi sucesivamente ata que a auga
é devolta ao rio no fondo do val. Estes sistemas
de rega percorren quilémetros de lonxitude
e crean unha paisaxe de gran valor estético e
cultural.

Conclusions

Os lameiros en Galicia son un grande exemplo
de adaptacién harménica do home coa natureza,
e forman unha parte fundamental da paisaxe e
do patrimonio cultural das zonas de montana

do noroeste peninsular. O abandono desta
actividade pode implicar unha perda dos nosos
costumes ancestrais e da nosa biodiversidade.
Hai que reconecer os beneficios do traballo
destes agricultores pola posible grave perda
cultural e patrimonial que suporia esquecer
os conecementos tradicionais, os cales son un
exemplo dun modo de vida do home en harmonia
coa natureza.

Nos tltimos anos estase reconecendo o seu gran
valor como atractivo turistico pois xa existen
roteiros guiados semellantes en diversas partes
de Europa. En paises como Suiza, Alemana,
Bélxica, Austria, Paises Baixos, Suecia, Gran
Bretana e Francia estase a traballar nunha
solicitude para reconecer os “lameiros” como
patrimonio mundial da UNESCO.

A implementacion da nova PAC, e en concreto os
ecoesquemas de pastos na “nova arquitectura
verde”, deberia ser unha oportunidade para
axudar a estes poucos agricultores, que usan este
sistema tnico na montana galega, a custodiar
estes habitats da Rede Natura, asi como da
paisaxe e do noso patrimonio cultural. ¥§

Xanzas para desvio de auga

